“O CASTIÑEIRO:

TÉCNICAS DE IMPLANTACIÓN E MANTEMENTO DO CULTIVO.

PRODUCCIÓN DE CASTAÑA EN PLANTACIÓNS ACTUÁIS.”

TITOR: XOSÉ ANTÓNIO MEIXIDE FERNÁNDEZ

Para optar ao título de técnico superior de Paisaxismo e Medio Rural na convocatoria de decembro do 2019.

Este proxecto irá adicado á instalación dunha nova plantación de castiñeiros nunha zona tradicional deste cultivo, mediante métodos actuáis, novedosos e sostibles co medio ambiente, cos obxectivos de revalorizar este producto tan arraigado á nosa cultura, reivindicar novos métodos que permitan a profesionalización de producción de castañas en Galicia e optimizar a sua rentabilidade para poder vivir desta plantación.

A finca estará situada  no concello e parroquia de Os Blancos, na comarca de Limia (Ourense), zona tradicional de cultivo castañícola como doutros productos (sobre todo, pataca) a unha cota de, aproximadamente, 800m de altitude, moi favorable para a variedade escollida. Conta con 4,02 hectáreas de extensión, polo que é unha superficie relativamente ampla.
 Coa miña casuística, xa que non son propietario da finca e a inversión inicial disparariase no caso de adquirila de primeiras, a mellor opción é tramitar un contrato de aluguer con dereito a compra aos 12 anos, xa que debido aos métodos a empregar na plantación, nese periodo de tempo teriamos amortizado os gastos iniciáis e veriamos a rendabilidade do proxecto.
A situación na que está definida e os antecedentes de uso son positivos para o cultivo:
· Parte baixa da ladeira noroeste (protección contra a evapotranspiración).

·  Profundidade do terreo alta para un potente desenvolvemento radicular (terra parda húmica).
·  Textura franco-areosa, dreante.

· Climatoloxía e pluviometría axeitadas para o cultivo.

· Entorno formado de soutos e fragas, especies non pirófitas e positivas para o ecosistema.

· Cun uso tradicional de pasto e actualmente cuberta de matorráis (toxos e silvas, indicadores da fertilidade do terreo).

Tamén existe algún inconvinte, como o pH moi ácedo (4,8), unha estructura excesivamente dreante ou deficiencia dalgún nutrinte, puntos que deberán ser enmendados nas labores previas á plantación.

Tendo en conta que o terreo escollido é do agrado do castiñeiro, haberá que replantearse os métodos a empregar e formas de implantación máis convintes. A mellor opción que barallei, e tamén a máis profesional, é a de intensificar un cultivo que sempre veuse envolto nun sistema extensivo debido ou ben á tradición galega, ben ao carácter minifundista do país que dificulta a profesionalización de certos cultivos como neste caso, ou ben a visión deste cultivo como un diñeiro extra do que non dependía a economía familiar.
Xa que contamos cunha boa extensión e coñecemento de que noutros lugares do mundo (Chile e Francia) este modelo funciona, empregaremos un marco de plantación de 6x4 e o sistema a un eixo ou piramidal, que adianta moito a plena producción e a aumenta debido a dita intensificación, nunha plantación monovarietal.
O material vexetal a empregar será o patrón híbrido 7521 adquirido nun viveiro cun tamaño aproximado de 1m e dúas savias de idade, tanto para a plantación en sí como para o cortaventos a instalar no perímetro oeste, que tamén funcionará de polinizador, o cal posteriormente inxertaremos coas variedades autóctonas de Castanea Sativa “Amarelante” e “Serodia” (este último só nos polinizadores), adquirida en viveiro e coas suas respectivas certificacións de orixe. A castaña “Amarelante” conta cun gran valor organoléptico e o seu principal destino é a industria de transformación na que é unha variedade con gran renome. O inxerto realizarase coas árbores xa plantadas e ao segundo ano da sua instalación na finca, mediante os traballadores contratados para tal fin.
As labores previas a realizar na finca son indispensables para o éxito desta plantación actual e a profesionalización da mesma, realizándoas meses antes da instalación do cultivo para ter certo marxe de actuación. Poderían entrar neste punto a adquisición de toda a maquinaria, ferramenta e materia orgánica (esterco de cabalo) necesaria para as labores pertinentes (tractor e apeiros, motoserras e serruchos, navallas para inxertar…etc), así como o desbroce da finca, a instalación dun cercado para evitar roubos e ataques aos vexetáis e ao froito por parte dos herbívoros da zona,  o encalado no total da extensión, o replanteo dos buratos e a excavación deles previa á plantación (engadindo nese momento o esterco mesturado coa terra nas capas inferiores), a adecuación do alpendre xa existente para gardar a maquinaria e a habilitación da instalación eléctrica para que o alboio poida servir de comedor e zona de lecer nos descansos do traballo.

Tras completar estas labores, en xaneiro, levaremos a cabo a plantación do patrón híbrido, tanto os que irán propagados coa variedade productora como os que funcionarán como polinizadores. Para isto empregarase persoal coalificado e moito coidado para que as raices non queden espiritadas, non se formen bolsas de aire ao redor do cepellón e as plantas queden ergueitas e asentadas no terreo axeitadamente. 

 Despóis deste paso deberase de aportar esterco na superficie para darlle á plántula os nutrientes necesarios para a súa estabilización e desenvolvemento no terreo, así como unha capa de mulching a base dos restos do desbroce realizado previamente para reter a humidade e evitar a aparición de plantas competidoras, entre outros beneficios.
Tras a correcta instalación do cultivo, co seu pertinente aportado de materia orgánica, haberá que pensar na poda e na inxerta coas variedades escollidas. O primeiro ano (antes de inxerta, que será ao segundo da plantación) haberá que cerciorarse de que o patrón non ramifique realizando unha poda en verde. Ao segundo ano realizaremos o mesmo tipo de poda e inxertaremos de chip a ollo durmido coas variedades correspondentes talando case toda a vexetación existente porriba dos 40cm, poidendo volver a inxertar na primaveira os patróns que non fosen propagados axeitadamente. 

Tras iso, haberá que darlle esa desexada forma piramidal á árbore dandolle prioridade á vexetación basítona que freará en certa medida o crecemento en altura (que será entutorada mediante cordas e estacas) sen quitarlle protagonismo ao eixo apical. Estas ramificacións irán por pisos seleccionando as brotacións mellor orientadas e dispostas na árbore correctamente.
 Tras isto, a poda de fructificación (a partir do 4º ou 5º ano) irá destinada ao renove dos órganos fructíferos, mantemento do vigor da árbore e, ao mesmo tempo, a frear o excesivo crecemento que é unha tendencia nesta especie. Empregaremos o método de pulgar e vara como se fai na viña para tal fin.
Neste punto de evolución haberá que realizar dous desbroces e gradaduras por ano (unha vez en decembro ou xaneiro e outra en xuño) a 4cm de profundidade para reducir a evapotranspiración e eliminar as larvas dalgunha plaga que  poidesen anidar no terreo (tortrícidos). Tamén debese realizar un abonado bianual con esterco e suministrar mulching á superficie da terra de cada árbore anualmente para unha maior retención de humidade e un aporte extra de nutrintes e humus.

En canto á recollida da castaña, decantarémonos pola recollida mecánica mediante unha máquina aspiradora (que tamén separa o froito do ourizo) apeirada ao tractor, o que reduce moito a carga de traballo e axiliza o proceso. O froito recollese co involucro e é separado dentro da máquina mediante un ciclón, desfeita o ourizo e deposita a castaña en sacos que se recollerán posteriormente.
En canto ás fitopatoloxías esecíficas do castiñeiro, o emprego de patróns híbridos afastará o fungo da tinta. O chancro é unha enfermidade criptogámica moi perxudicial para o cultivo que só ten a prevención como método de loita (non causar feridas nas árbores e realizar as podas axeitadamente). A avispilla do castiñeiro estase paliando de forma global en Ourense mediante a solta de Torymus por parte da administración, tendo tamén a nosa variedade certa resistencia a esta praga. Os tortrícidos pódense combater con gradaduras invernáis para eliminar as larvas e os fungos que atacan ao froito por unha conservación deficiente non nos afectarán ao vender a producción de xeito inmediato e os perforadores das árbores deberanse detectar mediante a  observación continua destas e eliminar mediante métodos manuáis ou mediante trampas de feromonas.
Coas metodoloxías técnicas explicadas, exporemos a forma en que introduciremos o producto no mercado. De primeiras, venderemola producción á industria de transformación, xa que esta variedade é moi aclamada neste sector, a un prezo aproximado de 1,30€ o kilogramo. O seguinte obxectivo será a creación dunha cooperativa de productores que permita a venda a un prezo máis razonable, poidendo compartir gastos e carga de traballo co resto de productores para así profesionalizar o sector e dignificar o producto.
Tras ter barallados os múltiples gastos (dada de alta no RETA salario dos traballadores, gasoil…etc) e ingresos que a plantación supón no estudo económico, podemos afirmar que tratase dun cultivo rentable a medio plazo xa que a partir do 5º ano xera mais ingresos que custos coa venta ao pormaior, aumentando paulatinamente cada ano ata a máxima producción (12º ano).

 Sería preciso pedir un prestamo de 50.000€ a unha entidade agraria para poñer en marcha a plantación, adquirir a maquinaria e realizar as labores pertinentes no primeiro ano. Debido á normativa de subvencións, recibiríamos unha prima a fondo perdido de 34.000€ ao 2º ano, que permitirá manter a actividade da explotación nos primeiros anos, nos cales todo son gastos. 
O 8º ano os beneficios netos ascenderían a cifras próximas a 15.000€ e ao 12º ano, coa entrada na plena producción, as ganancias estimaríanse arredor dos 26.500€.

Esta rentabilidade é aceptable, a cal podería ser maior a 80.000€ anuáis en plena producción se os prezos de venta fosen máis xustos (neste caso a 3€/kg), obxectivo só alcanzable coa creación dunha cooperativa potente que englobe a unha boa parte dos productores da zona para ter o poder de marcar os prezos os propios productores, crear formas de venta directa e reivindicar un producto que polo seu valor (cultural, nutritivo e culinario) debería de estar moito máis valorado e extendido.

